ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
____ 201___թվականի N______Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 10-Ի N 310-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
 
1. Հայաստանի Հանրապետության կառավարության 2011 թվականի մարտի 10-ի «Աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու, ներկայացնելու և քննարկելու կարգը հաստատելու մասին» N 310-Ն որոշման հավելվածում կատարել հետևյալ փոփոխությունները՝ 

1) «էկոնոմիկայի» բառը փոխարինել «տնտեսական զարգացման և ներդրումների» բառերով.

2) «Գլխավոր պողոտա, Կառավարության տուն N 3, 0010, Երևան» բառերը փոխարինել «Երևան 0010, Հանրապետության հրապարակ, Կառավարական տուն, 3» բառերով.

3) 7-րդ կետի 1-ին ենթակետի «ա» պարբերությունում «18-րդ հոդվածի 1-ին մասի 1-ին կետով» բառերը փոխարինել «11-րդ հոդվածի 2-րդ մասով» բառերով.

4) 13-րդ կետից հանել «սույն» բառը.

5) 20-րդ կետի «Հայտի ձևակերպման նկատմամբ կիրառվում են սույն կարգի 6-րդ կետով» բառերը փոխարինել «Հայտերի ձևակերպման նկատմամբ կիրառվում են սույն կարգի 6-րդ, 7-րդ, 9րդ և 11-րդ կետերով» բառերով.

6) 31-րդ կետի 1-ին ենթակետի «7-րդ հոդվածի» բառերը փոխարինել «8-րդ հոդվածի» բառերով.

7) 39-րդ կետի 1-ին ենթակետի «գ» պարբերությունում «3-րդ և 4-րդ կետերին» բառերը փոխարինել «3-րդ և 4-րդ ենթակետերին» բառերով.

8) 39-րդ կետի 1-ին ենթակետի «դ» պարբերությունում «6-րդ և 7-րդ կետերին» բառերը փոխարինել «6-րդ և 7-րդ ենթակետերին» բառերով.

9) 39-րդ կետի 2-րդ ենթակետի ««գ» և «դ» ենթակետերով» բառերը փոխարինել ««գ» և «դ» պարբերություններով» բառերով.

10) 40-րդ կետի 1-ին ենթակետի «21-րդ հոդվածի 2-րդ մասի» բառերը փոխարինել «21-րդ հոդվածի 1-ին կետի 2-րդ ենթակետի» բառերով.  
11) 43-րդ կետի 8-րդ ենթակետից հանել «՝ դրա ընդունման օրվանից 10 օրվա ընթացքում» բառերը.
12) 44-րդ կետի 1-ին ենթակետի «մեկ ամսվա ընթացքում» բառերը փոխարինել «քսան աշխատանքային օրվա ընթացքում» բառերով.

13) 44-րդ կետի 7-րդ ենթակետից հանել «տասնօրյա ժամկետում» բառերը, իսկ 17-րդ ենթակետից հանել «՝ դրա ընդունման օրվանից 10 օրվա ընթացքում» բառերը.

14) 45-րդ կետի 1-ին ենթակետի «օպտիկական սկավառակների վրա յուրաքանչյուր ամիս» բառերը փոխարինել «էլեկտրոնային տեսքով www.aipa.am կայքում» բառերով.

15) 45-րդ կետի 1-ին ենթակետից հանել «Նշված տեղեկությունները գործակալությունը հրապարակում է նաև էլեկտրոնային տեսքով www.aipa.am կայքում։» նախադասությունը.

16) 47-րդ կետի 11-րդ ենթակետից հանել «10-օրյա ժամկետում» բառերը.

17) 48-րդ կետի 1-ին ենթակետի «50 տոկոսով» բառերը փոխարինել «20 տոկոսով» բառերով.
18) 48-րդ կետի 16-րդ ենթակետի «4-րդ ենթակետի» բառերը փոխարինել «14-րդ ենթակետի» բառերով.
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 10-Ի N 310-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ

Ընթացիկ իրավիճակը և իրավական ակտի ընդունման անհրաժեշտությունը 

Հայաստանի Հանրապետության կառավարության N 310–Ն որոշումը (այսուհետ՝ Որոշում) ընդունվել է 2011 թվականի մարտի 10-ին, որով հաստատվել է «Աշխարհագրական նշումների մասին» ՀՀ օրենքով (ՀՕ-60-Ն, 29.04.2010թ., այսուհետ՝ Օրենք) նախատեսված՝  «Աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու, ներկայացնելու և քննարկելու կարգը»:

 Սակայն Որոշման ընդունումից հետո «Աշխարհագրական նշումների մասին» Հայաստանի Հանրապետության օրենքում տեղի են ունեցել որոշ էական փոփոխություններ, որոնք  պայմանավորված են հատկապես «Աշխարհագրական նշումների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության 2016 թվականի սեպտեմբերի 28-ի ՀՕ-147-Ն օրենքի ընդունմամբ: Փոփոխությունները վերաբերում են հատկապես աշխարհագրական նշումների, ծագման տեղանունների և երաշխավորված ավանդական արտադրանքի գրանցման և իրավական պահպանության հետ կապված մի շարք գործառույթների կատարման  ժամկետների կրճատմանը:

 Նախագծի ընդունման անհրաժեշտությունը  բխում է Հայաստանի Հանրապետության վարչապետի 2016 թվականի դեկտեմբերի 19-ի «Աշխարհագրական նշումների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի կիրարկումն ապահովող միջոցառումը հաստատելու մասին N 1225-Ա որոշմամբ հաստատված հավելվածից:

Բացի նշվածից, Որոշման 1-ին կետով հաստատված կարգի կիրառման պրակտիկայում ի հայտ են եկել դրա մեջ տեղ գտած որոշ վրիպակներ։ 
Առաջարկվող լուծումները.
Հաշվի առնելով վերոգրյալը՝ Հայաստանի Հանրապետության տնտեսական զարգացման և ներդրումների նախարարության կողմից մշակվել է սույն՝ «Հայաստանի Հանրապետության կառավարության 2011 թվականի մարտի 10-ի N 310–Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որի համաձայն՝

1. Որոշմամբ հաստատված կարգում տեղ գտած ժամկետները համապատասխանեցվել են Օրենքով սահմանված ժամկետներին.

2. հստակեցվել են Օրենքի հոդվածներին, կետերին կատարված հղումների անհամապատասխանությունները, որոնք անհրաժեշտ են տվյալ իրավական ակտի և նշված դրույթների փոխադարձ համապատասխանությունը ընդգծելու համար. 

3. հստակեցվել են հայտերը էլեկտրոնային եղանակով ներկայացնելու դեպքում, դրանց ձևակերպման  նկատմամբ կիրառվող կետերը.
4. Վերացվել են կարգում տեղ գտած մի շարք տեխնիկական բնույթի վրիպակներ: 
Ակնկալվող արդյունքը.
Նախագծի ընդունման արդյունքում կապահովվի Հայաստանի Հանրապետության  կառավարության 2011 թվականի մարտի 10-ի N 310-Ն որոշման մի շարք դրույթների համապատասխանեցումը «Աշխարհագրական նշումների մասին» Հայաստանի Հանրապետության օրենքով սահմանված դրույթներին:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 10-Ի N 310-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.
Որոշման ընդունումն այլ իրավական ակտերի ընդունման անհրաժեշտություն չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է միջազգային պայմանագրով ստանձնած պարտավորություններին:
3. Այլ տեղեկություններ (եթե այդպիսիք առկա են)
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 10-Ի N 310-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության  կառավարության 2011 թվականի մարտի 10-ի N 310-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 10-Ի N 310-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ՀՐԱՊԱՐԱԿՄԱՆ ՄԻԱՍՆԱԿԱՆ ԿԱՅՔՈՒՄ ՏԵՂԱԴՐԵԼՈՒ  ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ  ՄԱՍԻՆ

1. Իրավական ակտերի նախագծերի հրապարակման միասնական  կայքում «Հայաստանի Հանրապետության  կառավարության 2011 թվականի մարտի 10-ի N 310-Ն որոշման մեջ փոփոխություններ կատարելու մասին» որոշման նախագծի տեղադրելու անհրաժեշտությունը.

Իրավական ակտերի նախագծերի հրապարակման  միասնական կայքում հանրային քննարկման նպատակով՝ Որոշման նախագծի տեղադրելու անհրաժեշտություն չկա:













